
Disc 6, Part 1: Moloka‘i Story

He Mo‘olelo no Moloka‘i

Aloha kakou. I kéia manawa, aia kakou ma luna o Moloka‘i, he mokupuni i nani a malie ke ‘ano. ‘Olelo
‘ia, ‘o “Moloka‘i nui a Hina”, no ka mea, ua hanau ‘ia ka mokupuni ma hope o ka moe pu ‘ana o Hina me
Wakea, ‘elua akua o ka wa kahiko loa.

He 37 mile ka loa, a he 10 ka laula. Ma ka ‘ao‘ao hikina o ka mokupuni, aia na pali a me na awawa. Aia
na wailele a me na nahele he nui. Aia lIa ho‘i ‘o Kamakou, he kuahiwi 5 kaukani kapua‘i; he nui ka ua ma laila.
Aia ka wailele ‘o Kahiwa, a ‘o ia kekahi o na wailele 16‘ihi loa ma ka honua nei: ma kahi o ka 1,800 kapua‘i
kona lele ‘ana a i loko o ke kai. ‘O kekahi o na pali o laila, he 3,300 kapua‘i ke ki‘eki‘e ma luna o ke kai. ‘O ia
ho‘i kekahi o na pali kapakai ki‘eki‘e loa o ka honua!

He ‘oko‘a loa ka ‘ao‘ao komohana, ‘a‘ole i like pti me ka ‘ao‘ao hikina. Aia ma laila kekahi kahua
pipi nui loa me na holoholona like ‘ole, a me ke kauhale ‘o Maunaloa. Aia ma kéla ‘ao‘ao kéia mau wabhi: ‘o
Maunaloa, Kaluako‘i, Mo‘omomi, Ka-lae-o-ka-‘1lio, Kepuhi, Ka-lae-o-ka-l1a‘au, a me ka Hale o Lono.

A ma waena o ka mokupuni, aia ‘o Kalaupapa. He wahi kaulana i ka po‘e lepela e noho ana i laila. Aia
pu ho‘i ‘o Kaunakakai, he kauhale nui nd ho‘i, a he wahi kaulana i na malihini.

Ua noho na kanaka ma Moloka‘i ma kahi o ho‘okahi kaukani makahiki. Ua kaulana ‘o Moloka‘i i na
kaula i ka wa kahiko, a ‘o Lanikaula paha ka mea kaulana loa. Ua ola ‘o ia ma kahi o ‘elima haneli makahiki
aku nei. Ua a‘oa‘o ‘o Lanikaula i na ali‘i a me na maka‘ainana o Moloka‘i, a me na kanaka o na mokupuni ‘€
a‘e no ho‘i kekabhi.

A hiki 1 kéia mau la, he malie ka noho ‘ana ma Moloka‘i, a ‘a‘ole loa kakou e makemake e lilo ‘o
Moloka‘i he wahi i piha i na kanaka a me na ka‘a a me na hale like ‘ole. Maika‘i loa ‘o Moloka‘i me ia no, he

home aloha no na kanaka i hanau a hanai ‘ia ma laila, no ka po‘e Hawai‘i, a no na malihini he li‘ili‘i wale no.

I kéia manawa, e pau ana ka mo‘olelo no Moloka‘i, no ka mea, he nui na hua‘dlelo hou e a‘o ai. E
holomua kakou...

Pau ka mo‘olelo.



